
SUPOSTOS NOS QUE PROCEDE ANTICIPAR A IDADE DE XUBILACIÓN
APLICANDO COEFICIENTES REDUTORES RESPECTO ACTIVIDADES DE
NATUREZA PENOSA, TÓXICA, PERIGOSA OU INSALUBRE

Como se regulan estes supostos?

O Real Decreto 402/2025, de 27 de maio, regula o procedemento previo para detectar as
actividades que sexan especialmente penosas  e activar medidas  de saúde laboral,  xa  sexa
modificando as condicións laborais nas que se realizan ou buscando unha segunda actividade
para garantir que ningunha persoa traballadora vexa afectada a súa saúde como consecuencia
do traballo.  Se non é posible mellorar a situación con medidas alternativas  entón é cando
cabe o recoñecemento dun coeficiente redutor na idade de xubilación. 

Que persoas poden verse afectadas?

 As traballadoras por conta allea ou propia.
 As empregadas públicas.

É un procedemento colectivo, non individual e non se aplica a actividades que xa teñen un
réxime de xubilación anticipada.

Requisitos

a) Acreditar un mínimo tempo traballado en condicións penosas.
b)  Non se poderá acceder á xubilación antes dos 52 anos.
c)  Non se permite compatibilizar a xubilación anticipada co mesmo traballo que orixinou

a redución.
d) A  aplicación  destes  coeficientes  implicará  unha  cotización  adicional  á  Seguridade

Social, compartida entre empresa e as persoas traballadoras.

Quen pode iniciar o procedemento?

a) Organizacións empresariais e sindicais máis representativas (traballadores por conta
allea).

b) Asociacións profesionais de autónomos e organizacións empresariais e sindicais máis
representativas (traballadores por conta propia).

c) Administracións  públicas  xunto  con  organizacións  sindicais  máis  representativas
(emprego público).

d) Ministerio  de  Inclusión,  Seguridade  Social  e  Migracións  de  forma  excepcional  e
motivada.



A  solicitude  debe  dirixirse  de  maneira  electrónica  á  Dirección  Xeral  de  Ordenación  da
Seguridade Social e acompañarse dunha delimitación precisa do colectivo afectado, incluíndo
referencias ao CNAE, CNO, funcións concretas e xustificación das condicións de penosidade,
perigo, toxicidade ou insalubridade.

Como é o procedemento de avaliación?

a) Determinación estatística do colectivo afectado, con análise de representatividade e
suficiencia da mostra.

b) Elaboraranse informes técnicos  sobre morbilidade,  mortalidade e sinistralidade por
parte da Dirección Xeral de Ordenación da Seguridade Social, baseado en indicadores
obxectivos (incidencia e duración de procesos de incapacidade temporal, declaracións
de incapacidade permanente, falecementos vinculados á actividade profesional..).

c) Informes técnicos non vinculantes do Instituto Nacional  de Seguridade e Saúde no
Traballo (INSST) e da Inspección de Traballo e Seguridade Social. Se se trata de persoal
do  sector  público,  incorpórase  informe  do  Ministerio  de  Transformación  Dixital  e
Función Pública.

d) Emisión dun informe conxunto pola Comisión de Avaliación, órgano de nova creación
con  representación  dos  ministerios  competentes,  sindicatos  e  organizacións
empresariais.

e) Trámite de audiencia para alegacións e achega de documentación adicional.
f) Resolución final pola Dirección Xeral de Ordenación da Seguridade Social,  que pode

ser: 
 Estimatoria,  iniciando  o  procedemento  de  aprobación  do  real  decreto

correspondente.
 Desestimatoria, se non concorren os requisitos esixidos ou se se considera posible

a modificación das condicións de traballo como alternativa.

O  prazo  máximo  para  ditar  resolución  é  de  seis  meses,  transcorrido  o  cal  se  entende
desestimada a solicitude por silencio administrativo.

Efectos e límites dos coeficientes redutores

A aplicación de coeficientes redutores implica unha redución da idade ordinaria de xubilación
proporcional ao tempo efectivamente traballado na actividade correspondente aínda que se
establecen dous límites esenciais:

 Idade mínima de acceso á xubilación anticipada: 52 anos.
 Incompatibilidade coa mesma actividade: quen se xubile anticipadamente non poderá

desempeñar novamente a actividade que justificó a aplicación do coeficiente.  Se o
fixese, suspenderíase a pensión.

Ademais, a aplicación do coeficiente leva aparellado unha recarga na cotización á Seguridade
Social sobre as continxencias comúns, a cargo de empresa e persoa traballadora, ou só da
persoa  autónoma,  conforme  ao  que  se  estableza  anualmente  nos  Orzamentos  Xerais  do
Estado.

